
Arartekoaren 2023R-2710-22 Ebazpena, 2023ko maiatzaren 5ekoa. Honen bidez,
Eusko Jaurlaritzako Ekonomiaren Garapen, Jasangarritasun eta Ingurumen Sailari
gomendatzen dio informazio publikoa eskuratzeko eskaerak gardentasun-araudiaren
arabera izapidetu ditzala, eta bere ebazpenetan sarbide-eskubideari mugak
aplikatzea arrazoitu dezala.

Aurrekariak

1. Arartekoak izapidetzeko onartu zuen kexa bat, Eusko Jaurlaritzako Ekonomiaren
Garapen, Jasangarritasun eta Ingurumen Sailak informazio publikoa eskuratzeko
eskaera bati emandako erantzun desegokiak eragina.

Zehazki, kexagileak dioenez, 2022ko irailaren 9an (espediente zenbakia:
2022/024155), informazio publikoa eskuratzeko eskubidea baliatu zuen, eta Eusko
Jaurlaritzako Ekonomiaren Garapen, Jasangarritasun eta Ingurumen Sailari eskatu
zizkion HAZITEK eta ELKARTEK izeneko laguntza-programa publikoen ebaluazio-
organoaren aktak, bai |. fasean, bai Il. fasean, 2019. urtetik 2021. urtera
bitartekoak, bi programetarako.

Kexagileak adierazi du ez zuela erantzunik jaso, eta, beraz, geroago, 2022ko
urriaren 13an, beste eskaera bat aurkeztu zuela, aurrekoaren baldintza beretan
(espediente zenbakia: 2022/027691), Sail berari zuzendua.

Kexagileak adierazi duenez, 2022ko urriaren 27an, Eusko Jaurlaritzako Ekonomia,
Jasangarritasun eta Ingurumen Saileko Teknologia eta Berrikuntza Zuzendaritzak
mezu elektroniko bat bidali zion Zuzenean-No-Reply@euskadi.eus helbidearen
bidez, honela:

“Dado que no se ha acreditado parte interesada en el procedimiento, no cumple
los requisitos del articulo 53 de la Ley 39/2015, de 1 de octubre, del
Procedimiento Administrativo Comun de las Administraciones Publicas.
Ademas, de acuerdo a la Ley 19/2013, de 9 de diciembre, de Transparencia,
acceso a la informacion publica y buen gobierno, la informacion solicitada
rebasa los limites a la informacién establecidos en el articulo 14”.

Ondoren, kexagileak azaldu du zergatik ez duen oinarririk administrazioaren
erantzunak, bere ustez, ez administrazio-prozeduraren araudian, ez
gardentasunarenean. Zehazki, uste du informazioa eskuratzeko mugak berariazko
arrazoirik gabe ezartzeak urratu egiten duela gardentasunari buruzko araudian
aurreikusitakoa.

2. Kexan azaldutako gertakariak ikusita, Arartekoak lankidetza-eskaera bat egin
zion dagokion administrazioari, eta, eskaera horretan, aurretiazko gogoeta batzuk
egin zituen, Gardentasunari, informazio publikoa eskuratzeko bideari eta gobernu
onari buruzko abenduaren 9ko 19/2013 Legeari (aurrerantzean, GGOL) buruz,
zeinak informazio publikoa eskuratzeko eskubidea zehazten baitu modu zabalean.
Pertsona guztiak dira eskubide horren titularrak, eta eskaera arrazoitu beharrik gabe
erabil daiteke. Eta, bestetik, eskubide hori mugatuta dago informazioaren izaerak
berak hala eskatzen duenean —Espainiako Konstituzioan xedatutakoaren arabera—
edo babestutako beste interes batzuekiko gatazkan sartzen denean.

Ondorioz, mugak aplikatzea kasu zehatzaren inguruabarrak babesteko eta artatzeko
xedearekin eta helburuarekin justifikatu behar da eta horrekiko proportzionala izan
beharko du.

Gainera, Arartekoak Eusko Jaurlaritzako Ekonomiaren Garapen, Jasangarritasun eta
Ingurumen Sailari eskatu zion eskatutako informazio publikorako sarbidea ukatzeko
arrazoiak eman zitzala, baita administrazioak deskribatutako kasuari aplikagarri iritzi
zizkion informazioa eskuratzeko muga zehatzak eta administrazioak informazioa
zabaltzean interes publikoa ez zela nagusitzen interpretatzeko oinarritzat hartu zuen
kaltearen edo eskubideen haztapenaren testa ere.

Halaber, adierazi zuen jakin nahi zuela zergatik erantzun zion administrazioak
kexagileari Zuzenean zerbitzuaren herritarrentzako arretako posta elektronikoaren
bidez, organo eskudunaren ebazpenik eman gabe, GGOL Legean xedatutakoak
eskatzen duenari jarraikiz.

3. Egindako lankidetza-eskaerari erantzunez, Sail horren txosten bat sartu zen
erakunde honen erregistroan. Txosten horretan, eragindako administrazioak
ikuspegi formal bat bereizten du interesdunak GGOL Legearen eta Administrazio
Publikoen Administrazio Prozedura Erkidearen urriaren 1eko 39/2015 Legearen
(aurrerantzean, APEL) arabera egindako eskaerari emandako tratamenduan, eta,
bestetik, ikuspegi material bat, eskatzaileak eskatutako informazioak duen
benetako irisgarritasunari buruzkoa.

Administrazioak adierazi duenez, kexa eragin zuen arrazoiari dagokionez, adierazi
behar da APEL Legean aurreikusita dagoen Administrazio Publikoekiko harreman-
araubide orokor bat dagoela, zeinak 3 hilabeteko epe orokorra ematen baitu
jasotzen diren eskaerei erantzuteko, baldin eta beste arauren batek ez badu beste
eperik ezartzen, eta interesdunek eta ez direnek dituzten eskubideen araubidea
ezartzen baitu; eta araubide berezi eta kualifikatu bat, ez bakarrik epeei
dagokienez, baita ez onartzeko eta ukatzeko arrazoi bereziei eta errekurtsoen
sistemari dagokienez ere, GGOL Legean jasota dagoena.

Sailak adierazi du azaldutako lehenengo bidearen tratamendua eman ziola
eskaerari, interesdunak horixe egin zuelako, eta ezin zen pentsatu, berez, GGOL
Legeari heldu nahi zionik, “no solo porque inobservé su sistema particular de
solicitud (cuyo seguimiento resulta obligatorio, a la luz de lo previsto en el articulo
66.6 de la Ley 39/2015) sino también porque esa pretension no se citaba ni
deducia de la solicitud”. Hala, administrazioak ondorioztatu du idazkia baliozko
eran igorri zela, Administrazio Publikoarekin izandako korrespondentzia gisa.

Gainera, Sail horrek azaldu duenez, eskaeran aipatzen diren laguntza-programak
ikerketa- eta garapen-proiektuetarako laguntzari dagozkio. Zehazki:

— “Hazitek programak EAEko enpresek banaka edo zenbait enpresaren arteko
lankidetzan garatutako industria-ikerketako eta garapen teknologikoko
proiektu lehiakor edo estrategikoak babesten ditu.

— Elkartek programak Zientziako, Teknologiako eta Berrikuntzako Euskal
Sareko eragileek elkarlanean egindako funtsezko ikerketa edo industria-
ikerketa babesten du”.

Administrazioak jakinarazi du aipatutako programak ebaluatzeko organoaren
aktetan deialdi horietara aurkeztutako ikerketa-proiektu guztien zerrenda jasotzen
dela, informazio sentikorra barne, eta ez dela argitaratzen EHAAra bidaltzen diren
onuradunen zerrendetan, zehazki: Erakunde eskatzaileak lantzen ari diren 1+G
proiektuaren izen osoa (horren ordez, akronimo bat argitaratzen da EHAAN,
konfidentzialtasuna gordetzeko), zer sektoreri zuzenduta dagoen eta funtsezko zer
teknologiatan ari diren lanean. Informazio horrek, erantzunean adierazten denez,
|+ G proiektuak garatzen ari diren erakundeen sekretu industriala urra dezake, eta,
lehiakideek haren berri izanez gero, kalte komertziala eta ekonomikoa eragin
diezaieke titularrei.

Arartekoak egindako informazio-eskaera zehatzei dagokienez, Eusko Jaurlaritzako
Ekonomiaren Garapen, Jasangarritasun eta Ingurumen Sailak honako hau adierazi
du:

a) Eskatzaileak herritarrentzako Zuzenean zerbitzuaren bidez aurkeztu zuen
eskaera, eta, beraz, APEL Legearen arabera izapidetu zen. Hori dela eta, ez du
egiaztatu prozeduran alderdi interesduna denik, eta, horrenbestez, ez ditu
betetzen administrazio-prozedurako interesdunaren eskubideei buruzko 53.
artikuluko baldintzak. Eskatzaileak ez zuen eskabiderik aurkeztu GGOL Legearen
babespean, eta hori nahitaezkoa izango zen gisa horretako eskaera bat
bideratzeko, APEL Legearen 16.8 eta 66.6 artikuluetan xedatutakoaren
arabera. Are gehiago, Sailak egokitzat jo zuen adieraztea eskatutako
informazioak GGOL Legearen 14. artikuluan ezarritako informazio-mugak
gainditzen zituela.

b) Kasu honetan informazioa eskuratzeko aplika daitezkeen mugak 14. h)
artikuluan (Interes ekonomiko eta komertzialak) eta 14. j) artikuluan (Sekretu
profesionala eta jabetza intelektual eta industriala) jasotakoak izango lirateke.

c) Sailak herritarrentzako Zuzenean zerbitzuaren bidez erantzun zuen eskaera
kanal horren bidez jaso zelako, ordenamenduan aurreikusitako beste biderik
martxan jarri gabe, eta haren amaiera Ebazpen bidez aurreikusita dagoela.

Azkenik, administrazioak erantzun du, gai honen inguruan abiaraz daitezkeen
ekintzei buruzko erabakiei dagokienez, Sailak ez duela eragozpenik, ezin liteke
bestela izan, interesdunak GGOL Legean aurreikusitako araubidean oinarrituta egin
ditzakeen eskaera berriak izapidetzeko, interesdunak hala nahi badu. Baina, lehenik
eta behin, eta balizko eskaera horien xehetasun zehatzaren azterketari kalterik egin
gabe, adierazi behar da eskatutako akten edukiak lotura estua duela industria-
sekretuarekin, eta hori Sailaren jarrera irmo eta egonkorra da; bestalde, eztabaida
dimentsionatzeari dagokionez, Sailak adierazi du aipatutako programen bolumen
ekonomikoa eta eragindakoen kopurua ondoren agertzen den laburpen-taulan
jasota daudenak direla, eta eragindako horiek guztiak beren GGOL Legearen 24.3
artikuluan aurreikusten den aurkakotasuna adierazteko eskubidearen titularrak
direla.

Administrazioak datu estatistiko eta ekonomikoen taula bat ere badu, 2019.,
2020. eta 2021. urteetako Hazitek eta Elkartek programei dagokienez
aurkeztutako eskabideen eta emandako laguntzen guztizko zenbatekoarekin.

EMPRESA
comounronss Sk selds et e sivwdsn sy

apoyadasfos
HAZITEK 2021 1.116 B68 629.783.109 359.956.388 95.865.763 951
ELKARTEK 2021 132 65 138.891.481 43.839.580 39.966.641 69
HAZITEK 2020 1.041 850 562.327.163 s87917.473] 87167311 1022
ELKARTEK 2020 115 62 109.630.768 41339873  38.000.000 67
HAZITEK 2019 1.014 841 550.014.347 291.825.480 78.528.202 BE3
ELKARTEK 2019 106 68 102.336.430 19678680  35.350.000 68

Erakunde honek uste duenez beharrezko egitateak eta zuzenbideko oinarriak
ditugula, honako gogoeta hauek egin nahi ditugu:

Gogoetak

1. Kexagileak erabilitako eskubidearen kalifikazio administratiboa.

Azaldutako aurrekarien eta administrazioak emandako erantzunaren arabera,
Arartekoak komenigarritzat jotzen du kexagileak egindako eskaera eta Eusko
Jaurlaritzako Ekonomiaren Garapen, Jasangarritasun eta Ingurumen Sailak
egindako eskaera horren kalifikazio administratiboa aztertzea.

Azken horrek adierazi duenez, administrazio-prozedurari buruzko legerian
aurreikusitako tratamendua eman zion eskaerari, hainbat arrazoirengatik:
interesdunak hori eragin zuelako, ezin zuelako pentsatu GGOL Legeari heldu nahi
zionik, ez baitzuen GGOL Legearen eskaera-sistema berezia bete, eta asmo hori ez
zelako aipatzen eta ez zelako eskaeratik ondorioztatzen. Beraz, Sailaren ustez,
administrazio publikoarekiko korrespondentzia gisa behar bezala bideratu zuen
eskaera.

Planteamendu horretatik abiatuta, administrazioak uste du kexagilearen izaeraren
aldez aurreko balorazioa egin zuela, eskatzaileari prozeduran interesdun-izaera
eman behar ote zitzaion zehazteko, eta, ondorioz, APEL Legearen 53.1.a) artikulua
aplikatu zuela, prozeduran interesa duten pertsonek espedientea eskuratzeko duten
eskubideari buruzkoa, edo, bestela, eskubide bat baliatzea ote zen, APEL Legearen
13.d) artikuluan azaldutako baldintzetan, eta, horregatik, GGOL Legean
aurreikusitako izapidetze-araubide orokorraren arabera bete behar ote zen.

Egindako jarduketetatik ondoriozta daitekeenez, badirudi Sailak berak erantzun
diola kalifikazio administratibo horri, kexagileari erantzun baitzion ez zela
prozeduran interesduna, eta, beraz, logika hutsez, erabilitako eskubidea GGOL
Legean xedatutakoaren arabera bete behar zela. Are gehiago, urriaren 27an
kexagileari emandako erantzunaren bigarren paragrafoak dio ezin zela informazio
publikoa eskuratu, GGOL Legearen 14. artikuluan aurreikusitako mugak gainditzen
baitzituen. Hori dela eta, ondoriozta daiteke, antza, administrazioak onartu zuela
kexagilea zuzen ari zela bere uzia gauzatzen. Beraz, kontraesan bat egon daiteke
administrazioaren jardueran, argudiatu baitzuen, batetik, APEL Legearen arauak
aplikatu behar zirela, eta, bestetik, GGOL legean xedatutakoa betez erantzun behar
zuela. Hain zuzen, 2022ko urriaren 27an bidalitako erantzun-mezu elektronikoari
izenburu hau jarri zion: “Solicitud de respuesta a peticion de informacion publica”.

Are gehiago, herritarraren eskaera hitzez hitz aztertuta, ezin da ondorioztatu
administrazio-prozedura batean interesduna zenik; izan ere, egindako eskaeraren

Prado, 9 01005 VITORIA-GASTEIZ Tel.: +34 945 135 118 Faxa: +34 945 135 102
E-mail: arartekoa@ararteko.eus www.ararteko.eus


https://www.ivap.euskadi.eus/contenidos/ds_recursos_linguisticos/memo_administrazio_legeak/es_def/adjuntos/39-2015%20Legea,%20Administrazio%20Publikoen%20Administrazio%20Prozedura%20Erkidearena.pdf
https://www.ivap.euskadi.eus/contenidos/ds_recursos_linguisticos/memo_administrazio_legeak/es_def/adjuntos/39-2015%20Legea,%20Administrazio%20Publikoen%20Administrazio%20Prozedura%20Erkidearena.pdf
https://www.ivap.euskadi.eus/contenidos/ds_recursos_linguisticos/memo_administrazio_legeak/es_def/adjuntos/39-2015%20Legea,%20Administrazio%20Publikoen%20Administrazio%20Prozedura%20Erkidearena.pdf

ararteko

Herriaren Defendatzailea

Defensoria del Pueblo

gaian eta xedean ez zen prozedurarik aipatu, eta, gainera, Hazitek programa eta
Elkartek programa pertsona juridikoei —ez fisikoei— laguntzera bideratuta zeuden,
eta ez dago jasota kexagileak pertsona juridiko baten ordezkari gisa egin zuenik
eskaera.

Nolanahi ere, lortu nahi zen informazioa 2019., 2020. eta 2021. urteetakoa zen,
eta, aipatutako programak urtekoak direnez, amaituta egongo lirateke.

Gogoeta horiek ikusita, ez zirudien kexagilearen eskaerari aplika zekizkiokeenik
kexagilea interesdun izan zitekeen uneko administrazio-prozeduren espedientera
sartzeko eskubideari buruzko xedapenak. Gainera, kexagileak informazio publikoa
eskuratzeko eskubidea baliatu zuen APEL Legearen 13.d) artikuluan adierazitako
baldintzetan, eta, ondorioz, GGOL Legean aurreikusitako araubide orokorraren
arabera izapidetu behar zen.

2. Administrazioak herritarrari erantzuteko erabilitako bidea eta erantzunaren
forma juridikoa.

Administrazioak azaldu duenez, kexagileak ez zuen bete informazio publikoa
eskuratzeko eskaeraren sistema partikularra, zeinaren jarraipena nahitaezkoa baita
APEL Legearen 66.6 artikuluan aurreikusitakoaren arabera, eta, horregatik,
administrazio publikoarekiko korrespondentzia gisa egin zuen eskaera.

Planteamendu hori onartzeak —erakunde honen ustez, planteamendu okerra da—
hainbat ondorio ekarriko lituzke, zeinek ez baitute lekurik aplikatu beharreko
araudian eta administrazioaren jardunbide egokietan. Alderdi horiek ondoren
aztertuko ditugu.

Ez dakigu zer eskaera-sistema partikular ez zuen bete herritarrak, Sailak ez baitu
aipatzen. Erakunde honek ondorioztatzen du Eusko Jaurlaritzako Ekonomiaren
Garapen, Jasangarritasun eta Ingurumen Saila, prozedura espezifiko eta nahitaezko
bat dagoela adierazten duenean, Eusko Jaurlaritzaren gardentasun-atarian (helbide
elektroniko honetan dago:

https://www.euskadi.eus/herritarrekin interakzioa/informazio-publikorako-
sarbidea/webQ1-tramite/eu/) informazio publikoa eskuratzeko eskubidea baliatzeko
ageri diren jarraibideei buruz ari dela, eta kexagileak administrazioarekiko
harremanetan kontuan hartu zituen jarraibideak direla, bere kexan azaltzen duen
bezala.

Webgune horretan, honako hau adierazten zaie herritarrei: “Bide hau erabiliz,
informazioa eskuratzeko eskubidea balia dezakezu, betiere Eusko Jaurlaritzak eta
bere sektore publikoak sorturikoa edo bere funtzioak gauzatzean lorturikoa denean
informazio hori.

Edozeinek du informazioa eskuratzeko eskubidea; informazioa, hala ere, mugatu
daiteke kasu batzuetan; adibidez, honako hauei eragiten badie: segurtasun
publikoari, jabetza intelektualari zein industrialari, datu pertsonalei eta arauan
Jjasotako beste muga batzuei. Halakoetan, eta babestu beharrekoa aztertu eta
neurtu ondoren, informazio partzial bat eskura daiteke, betiere horrek ez badu
aldatzen edo zentzugabetzen ematen den informazioa”.

Esteka hauek kontsultatu daitezke:

— Eusko Jaurlaritzaren Gardentasun-atarian (GARDENA) argitaratutako
informazioa kontsultatzeko lotura

— Informazio orokorraren postontzira joateko lotura, edo kexak eta
iradokizunak bidaltzeko, edo informazioa argitara dadila eskatzeko,
harremaneko kanal informal baten bidez.

Hain zuzen, argitaratutako informazioa hitzez hitz hartuta, Kanal horren bidez balia
daiteke informazioa eskuratzeko eskubidea..., eta ondorioztatzen da Eusko
Jaurlaritzak eskaera horiek errazteko gaitzen duen baliabide bat dela, eta beste
aukera bat dela, besteak beste, Zuzenean zerbitzuaren bulegoetan eskaera aurrez
aurre aurkeztea bezalaxe. Horri dagokionez, gogoratu behar da GGOL Legeak, zeina
euskal administrazio publikoei aplikatzekoa baita, ez duela ezer ezartzen lege
horretan jasotako eskubideak baliatzeko izapide formalari dagokionez.

Sailaren arrazoibideak, azken ondorioetaraino eramanda, nahi ez den emaitza
ekarriko luke, hau da, herritarren eskaera bat izendatzean edo herritarrek beren
eskaerak aurkezteko aukeratutako kanalean akatsen bat eginez gero, erabat
baztertu beharko litzateke.

Xedea ez zehaztea edo aurkezpen-formatu desegoki baten bidez bidaltzea ezin da
izan, eta ez du izan behar, eskaera izapidetzeko bultzadarik ezaren kausa, ezta
administrazio publikoen erantzunik ezaren edo isiltasunaren arrazoi ere. Hala,
administrazioari gogorarazi behar zaio herritarrek eskubidea dutela administrazio
publikoekiko harremanetan bitarteko elektronikoak erabiltzeko laguntza jasotzeko,
APEL Legearen 13.b) artikuluan aurreikusitakoaren arabera. lldo horretan, gainera,
administrazio ona izateko eskubidea aipatu behar da, zeinak, Euskadiko sektore
publikoari buruzko 3/2022 Legearen 64.3.k artikuluaren arabera, barne hartzen
baitu “Eskaerak, iradokizunak, esker-emateak edo kexak Administrazioak jarritako
bide, bitarteko edo tresnen bidez eta, hala badagokio, eskatzeko eskubidearen
erregulazio organikoaren arabera egiteko eskubidea”.

Egoera horren aurrean, Arartekoak uste du kontuan hartu behar direla Euskal
Autonomia Erkidegoko sektore publikoari aplikatu beharreko funtzionamendu- eta
herritarrekiko interakzio-printzipioak, Saila eta haren aplikazio-eremuan dauden

administrazioak orientatzera eta haien jarduna herritarren zerbitzura sinpletasunez
eta ulergarritasunez orientatzera bideratuak, Euskal Autonomia Erkidegoko Sektore
Publikoari buruzko maiatzaren 12ko 3/2022 Legearen 63.k) artikuluan
agindutakoari jarraikiz: “Soiltasuna eta ulergarritasuna: izapideen konplexutasuna
gutxituko du, eta arau eta prozedura argi eta errazak edukitzeko bidea emango du
herritar guztiak Administraziora iristea ahalbidetzen duen hizkera ulergarria
erabiliz”.

Hala, kexagilearen eskabideak zalantzak sor bazitzakeen haren uziaren edo
kalifikazio administratiboaren xedeari buruz, administrazio publikoak APEL Legearen
68. artikuluan aurreikusitako bideari jarraitu behar zion eskaera zuzentzeko edo
hobetzeko. Hala ere, gardentasunaren gaiaren funtsari erantzutea erabaki zuen, eta
horrek agerian uzten du GGOL Legean aurreikusitako izapidetze-araubide orokorra
bete zuela.

Otsailaren 13ko 16/2023 Ebazpenak, Informazio Publikoaren Sarbiderako Euskal
Batzordeak (aurrerantzean, IPSEB) zuzenbideko 3. oinarrian emandakoak,
aztertutako gaiari aplika dakiokeen interpretazio bat jasotzen du:

“Informazio publikoa eskuratzeko eskubidea babeste aldera, batzorde honen
ustez, ulertu izan balitz erabilitako bidea ez zela egokia eskaera horri kasu
egiteko, Osasun Sailak bazuen eskua eskatzailea berbideratzeko eta informazio
publikoa eskuratzeko eskubidearen prozedurara sartzeko, edo, bestela, hori bera
ofizioz egin zitekeen, espedienteari alta emanez informazio publikoa
eskuratzeko eskubidearen prozeduran, eta eginak bide zituen forma-akatsak
zuzenduz, hala nola identifikazio-datuak... edo behar zen beste edozein”.

Aztertutako gaiak alde batera utzita, bada erakunde honi kezka eragiten dion beste
prozedura-alderdi bat. Administrazioak adierazi duenez, kexagilearen idazkia
baliozko eran igorri zen, administrazio publikoarekin izandako korrespondentzia
gisa, kexen eta iradokizunen edo informazio orokorraren postontzi orokorraren
bidez bideratuta, eta erantzuna posta elektroniko bidez bidali zen. Beraz, itxuraz,
administrazioaren zerbitzu orokorrei, zerbitzu horiek eskuratzeko moduari edo
gardentasun-atarian modu aktiboan argitaratu beharko litzatekeen informazioari
buruzko informazioa eskatzeko kontsulta gisa artatu zen.

Ez dirudi ordenamendu juridikoarekiko koherentea denik sarbide-eskubidea
erabiltzearekin bat etortze hutsa, are gehiago administrazioak prozeduraren
izapidetzea bultzatzeko betebeharra duenean, APEL Legearen 20.1 artikuluan
xedatutakoaren arabera, “Gaiak ebazteko edo bideratzeko ardura duten
administrazio-unitateetako arduradunak eta administrazio publikoetako langileak
dira, zuzenean, izapideen erantzule, eta hartu beharreko neurriak hartuko dituzte
izapideetan sor daitezkeen oztopoak kentzeko, interesdunek eragozpenik,

zailtasunik edo atzerapenik izan ez dezaten beren eskubideez baliatzeari edo beren
interes legitimoak errespetatzeari dagokionez. Hartu beharreko neurriak hartuko
dituzte, beraz, prozedurak izapidetzean okerrik ez izateko eta, izan bada,
ezabatzeko”.

Artikulu hori APEL Legearen 21.1 artikuluarekin lotu behar da, zeinak ezartzen
baitu administrazioak berariazko ebazpena eman eta prozedura guztietan jakinarazi
behar duela, prozedura hasteko modua edozein dela ere. Horrek esan nahi du
juridikoki egokia den moduan jardun behar duela, pertsonak bere eskubide eta
interes legitimoak benetan baliatzen dituela bermatzeko.

Hala ere, administrazioak mezu elektroniko baten bidez ebatzi zuen planteatutako
eskaeraren funtsa; mezu horrek ebazpen-egintza administratibo baten itxura du,
baina ez ditu oinarrizko baldintzak betetzen edukiaren eta formaren aldetik. Zehatza
izateko asmorik gabe, aipatzekoa da ezen, organo eskudunak emana dirudien arren,
ez dagoela hori egiaztatzen duen sinadurarik horretarako, ez duela motibaziorik,
erabilitako eskubidea mugatzen baitu inolako egitaterik eta zuzenbideko oinarririk
aipatu gabe, ez dela jakinarazi administrazio-prozeduraren errekerimenduak
bitarteko elektronikoen bidez betez —kexagileak bide hori aukeratu zuen
administrazioarekin harremanak izateko (APEL Legearen 40. artikulua eta
hurrengoak) —, eta ez du adierazten zein diren dauden errekurtsoak, zer organo
administratibo edo judizialen aurrean aurkez daitezkeen, ezta zein epetan jar
daitezkeen ere. .

Administrazioaren erantzunaren beste alderdi azpimarragarri bat da zuzenean-No-
Reply@euskadi.eus posta elektronikoa erabili zela kexagileari erantzuteko. Zerbitzu
elektroniko hori Eusko Jaurlaritzako Gobernantza Publiko eta Autogobernu Saileko
Herritarrak Hartzeko eta Zerbitzu Digitaletako Zuzendaritzak kudeatzen du, eta
badirudi kasu honetan transmisio-bitarteko gisa funtzionatzen duela, 2021eko
zerbitzu-kartarekin bat etorriz." Han ezartzen denez, haren funtsezko eginkizuna da
“Zuzeneanen eginkizun nagusia da Eusko Jaurlaritzak eskaintzen dituen zerbitzuei
buruzko informazioa koordinatzea, sinplifikatzea eta eskuragarri jartzea, erabilitako
kanala edozein dela ere, bai eta administrazio-dokumentazioa izapidetzea ere,
hartzaileei helaraziz”. Hori dela eta, uler liteke ez dela bide egokia administrazio-
egintzen itxura duten erantzunak jakinarazteko orduan herritarrekin harremana
izateko.

Egindako azterketaren ondorio gisa, argi dago kexagileak informazio publikoa
eskuratzeko eskubidea baliatu zuela, eta administrazioak, era berean, egoki iritzi

"https://www.euskadi.eus/contenidos/informacion/carta servicios/eu carta/adjuntos/Zerbitz
uen-Karta-Zuzenean 2021 v3.0 reb urr 21-EU.pdf

ziola herritarrari GGOL Legearen parametroen arabera erantzuteari, nahiz eta
bitarteko elektronikoak erabili zituen eta bitarteko horiek ez duten bermatzen
administrazio publikoaren jarduera zuzena egiaztatzeko behar den segurtasun
juridiko eta teknikoa.

3. Aktak eskuratzeko eskubidearen irismena.

Kexagilearen uziaren funtsari dagokionez, zeina laguntza-programen ebaluazio-
organoen aktetarako sarbideari eta administrazioak sarbidea ukatzeko alegatutako
mugari buruzkoa baita, Sailak honako hau erantzun dio Arartekoari:

“En las actas del Organo de Evaluacion de los citados programas se incluye la
relacion de todos los proyectos de investigacion presentados a la convocatoria
de que se trate, incluyendo informacion sensible y que no se publica en las
relaciones de beneficiarios que se remiten al BOPV, en concreto: Nombre
completo del proyecto de |/+D en que estan trabajando /as entidades
solicitantes (en su lugar se publica un acronimo en BOPV para preservar la
confidencialidad), Sector al que va dirigido y Tecnologias clave en las que estan
trabajando. Esta informacion puede vulnerar el secreto industrial de las
entidades que estan desarrollando los proyectos de I+ D y que, en caso de ser
conocida por la competencia, puede ocasionar a sus titulares un perjuicio
comercial y econémico.”

Lehenik eta behin, aurkeztutako kexa gardentasunaren alderdi pasiboan oinarritzen
da, hau da, jakiteko eskubidean. Hala ere, administrazioak adierazi du laguntzen
onuradunen zerrendak Aldizkari Ofizialean argitaratzen direla. Zehazki, “Erakunde
eskatzaileak lantzen ari diren 1+ G proiektuaren izen osoa (haren ordez, akronimoa
argitaratzen da EHAAn, konfidentzialtasuna gordetzeko), xede duen sektorea eta
lantzen ari diren funtsezko teknologiak”. Gainera, gaineratu du “/nformazio horrek
I+ G proiektuak garatzen ari diren erakundeen sekretu industriala urra dezakeela,
eta, lehiakideek haren berri badute, kalte komertziala eta ekonomikoa eragin
diezaiekeela titularrei”. Hala, administrazioari gogorarazi behar zaio ezen, GGOL
Legearen 8. artikuluaren c) letran aurreikusitakoaren arabera, gardentasun aktiboko
neurri gisa, atarian argitaratu behar liratekeela “Emandako diru-laguntza eta
laguntza publikoak, zenbatekoa, xedea edo helburua eta onuradunak adierazita”.
Badirudi datu horiek ez dutela informazio sentikorrik ematen Sail horrek deitutako
laguntzen eta diru-laguntzen hartzaile diren pertsona juridikoentzat, eta kontuan
hartu beharko lirateke informazioa argitaratzeko irizpide gisa.

Bigarrenik, aipatzekoa da kexagileari adierazi zitzaiola eskaerak gainditu egiten
zituela informazioa eskuratzeko mugak, baina ez zitzaiola adierazi zehazki zein ziren
muga horiek.

Hala ere, Sailak, Arartekoari emandako erantzunean, argitu du aplikatutako muga
sekretu industriala errespetatzea dela, informazio hori jakinarazteak kalte
ekonomikoa ekar baitiezaieke laguntza-programetan parte hartzen duten enpresei.
Bada, erakunde honek uste du arrazoi hori kexagileari jakinarazi behar zitzaiola,
aurreko irizpenetan azaldu den bezala, hark eskubidea baitzuen aplikatutako
mugaren arrazoi zehatza ezagutzeko, eskubideen aldez aurreko haztapen batean
oinarrituta, zeina ez baita gauzatutzat jotzen, GGOL Legeak eskatzen duen bezala,
eta aurrerago azalduko baitira haren betekizun orokorrak.

Aktei eta Sailak aplikagarritzat jotzen duen mugari dagokienez kexagileak nahi duen
sarbide-eskubidearen irismena aztertu aurretik, komeni da gogoratzea, 1. artikulutik
ondorioztatzen denez, GIEGOL Legearen xedea dela “jarduera publikoaren
gardentasuna zabaldu eta indartzea, jarduera horri buruzko informazioa eskuratzeko
eskubidea arautu eta bermatzea, arduradun publikoek bete beharreko gobernu
onaren betebeharrak ezartzea eta horiek ez betetzearen ondoriozko ondorioak
ezartzea”. Hala, 12. artikuluak aitortzen du pertsona orok duela “informazio
publikoa” eskuratzeko eskubidea, Konstituzioaren 105.b) artikuluan aurreikusitako
eta lege-arau horretan garatutako baldintzetan. Bestalde, GIEGOL Legearen
13. artikuluak honela definitzen du informazio publikoa: “/nformazio publiko dira
titulu honen aplikazio-eremuan aipatutako subjektuen esku dauden eduki edo
dokumentuak, haiek beren funtzioen jardunean egin edo eskuratu dituztenak,
edozein formatu edo euskarritan daudela ere”.

Gardentasuna kontrolatzeko eskumena duten organoen eta organo judizialen
doktrinaren arabera, GGOL Legean aurreikusitako onartezintasunerako mugak eta
kausak irizpide murriztaile batekin aplikatu behar dira, kaltearen test bat kontuan
hartuta (aipatutako mugaren bidez babesten den interesarena) eta dibulgazioaren
interes publikoa ere kontuan hartuta (kasu zehatz honetan, babestutako interesa
nagusitzea informazioaren zabalkundearen interes publikoaren gainetik), haztapena
modu proportzionalean eginez babesaren xedearen eta helburuaren arabera.

Gogoratu behar da GGOL Legearen 14. artikuluaren 2. apartatuak hau gaineratzen
duela: “Mugak xedearen eta babes-helburuaren araberakoak izango dira, eta
kontuan hartuko da kasu jakin bakoitzaren egoera, bereziki, informazioa eskuratzea
Justifikatzen duen interes publiko edo pribatu handiagorik ote dagoen”.

Informazio publikoa eskuratzeko eskubideak, =zeina maila konstituzionaleko
eskubidea baita, onarpen zabala du ordenamendu juridikoan, eta, ondorioz,
eskubide horren eraginkortasunaren edozein murrizketaren abiapuntua mugen
interpretazio zorrotzak izan behar du, eta berariaz eta neurriz justifikatu behar da

eskubide horren aplikazioa. Hala eskatzen du etengabe Auzitegi Gorenak, 2020ko
ekainaren 11ko epaian gogorarazi duen bezala,? honela:

“La formulacion amplia en el reconocimiento y en la regulacion legal del
derecho de acceso a la informacion obliga a interpretar de forma estricta,
cuando no restrictiva, tanto las limitaciones a ese derecho que se contemplan
en el articulo 14.1 de la Ley 19/2013 como las causas de inadmisién de
solicitudes de informacion que aparecen enumeradas en el articulo 18.1, sin
que quepa aceptar limitaciones que supongan un menoscabo injustificado y
desproporcionado del derecho de acceso a la informacion”.

De manera que solo son aceptables las limitaciones que resulten justificadas y
proporcionadas, asi lo dispone el articulo 14.2 de la Ley 19/2013: “(...) 2. La
aplicacion de los limites sera justificada y proporcionada a su objeto y finalidad
de proteccion y atendera a las circunstancias el caso concreto, especialmente a
la concurrencia de un interés publico o privado superior que justifique el
acceso”. Por tanto, la posibilidad de limitar el derecho de acceso a la
informacion no constituye una potestad discrecional de la Administracion y solo
resulta posible cuando concurra uno de los supuestos legamente establecido,
que aparezca debidamente acreditado por quien lo invoca y resulte
proporcionado y limitado por su objeto y finalidad” (FJ.3°)”.

Are gehiago, IPSEB Batzordeak 114-2022 ebazpenean gogorarazten duen bezala®
(11. oinarri juridikoa), “Jarduketa publiko on baten helburua da informaziorako
eskubidea ahalik eta arinen baliatzea, interes orokorrari erantzuteko, ez soilik
legezkotasun-printzipioari erantzuteko, baita fede onaren eta konfiantza
legitimoaren printzipioekin eta gardentasunaren printzipioarekin bat datorren
Jjarduketa bat bermatzeko ere, sektore publikoaren funtzionamenduaren printzipio
gidari gisa”. Ebazpen horrek kaltearen testa egiteko irizpideak jasotzen ditu eta
negoziazio-mahai sindikal baten aktetarako sarbidea aipatzen du.

Kexagileak Elkartek eta Hazitek programen ebaluazio-organoaren aktak eskuratzeari
dagokionez, Gardentasunaren eta Gobernu Onaren Kontseiluak (aurrerantzean,
GGOK), 224/2021 ebazpenean,” irizpide argi eta zehatz bat adierazten du, zeinaren
arabera GGOL Legeak babesten baitu organismo, erakunde publiko eta GGOL
Legea bete behar duten gainerako subjektuen zuzendaritzako kide anitzeko
organoen aktetarako irispidea, haien erabakiek eragina baitute funtzio publikoetan,
eta, beraz, haiek ezagutzea bat baitator arauaren helburuarekin, zeina hitzaurrean
adierazita baitago.

2 ECLI:ES:TS:2020:1558

3 Ebazpena deskargatzeko esteka:

https://www.legegunea.euskadi.eus/contenidos/tramita resolucion rec aip/1361735/es de
f/adjuntos/RESOL.%20114%202022 c.docx

4 R/0224/2021

Auzitegi Gorenaren 2021eko otsailaren 19ko Epaiak® kasazio-doktrina ezartzen du,
informazio publikoa eskuratzeko eskubideak bileren akten eta kide anitzeko
organoek hartutako erabakien edukia eskuratzeko aukera ematen ote duen
ikusteko. Epai horren zuzenbideko laugarren oinarrian, Auzitegi Gorenak honako
hau argudiatzen du:

“[...] En definitiva, en las actas de las reuniones de un 6rgano colegiado no se
recogen, como contenido minimo necesario, las discusiones y deliberaciones
integras ni las opiniones manifestadas por cada uno de los miembros, sino tan
solo "los puntos principales de las deliberaciones, asi como el contenido de los
acuerdos adoptados”. Sin que la mera referencia genérica a lo que se debatio,
y mucho menos al contenido de los acuerdos adoptados en dicha sesion,
pueden quedar amparados por la garantia de confidencialidad o secreto de la
deliberacion. Antes, al contrario, el conocimiento de estos extremos constituye
la garantia de que el érgano administrativo trato determinadas materias y las
decisiones que al efecto se adoptaron. |...).

En definitiva, de la lectura de tales preceptos no se desprende que las actas de
las reuniones de un organo colegiado incluyan, como contenido minimo
necesario, la totalidad de la deliberacion ni las opiniones y manifestaciones
integras de cada uno de sus miembros, por lo que su contenido no esta, en
principio, excluido del conocimiento publico al amparo del art. 14.1.k) de la
LTBG, ya que los datos en ella incorporados de forma obligatoria no afectan a
la garantia de confidencialidad o el secreto requerido en la formacion de
voluntad del érgano colegiado, tal y como ha sido interpretado anteriormente”.

GGOKek mantentzen duen eta Auzitegi Gorenak babesten duen irizpideari jarraikiz,
badirudi ondoriozta daitekeela kide anitzeko organoen akten edukia eskura
daitekeela, datu pertsonalak ezabatu ondoren, hala badagokio, edo, aurretiazko
kaltearen testaren arabera, jarduketa publikoa kontrolatzeko orduan erabakigarri ez
dela jotzen den beste informazio bat ezabatu ondoren, hori baita GGOL Legearen
helburua, baina beharrezkoa da azterketa hori kasuz kasu egitea, eta erakunde honi
ez dagokio balorazio horri dagokion administrazioa ordezkatzea.

Aurrekoari kalterik egin gabe, eta lankidetzan aritzeko asmoz, Arartekoak egokitzat
jotzen du GGOL Legearen 478/2019 Ebazpena aipatzea®, non enpresa-sekretuei
buruzko 1/2019 Legea aipatzen baita GGOL Legean aplika daitezkeen mugen eta
enpresa-sekretuei buruzko definizioen arteko haztapena eta kontrastea egiteko,

® Auzitegi Gorenaren 704/2021 Epaia - ECLI: ES:TS:2021:704
5 https://www.consejodetransparencia.es/ct Home/dam/jcr:84cec08c-1e72-4b1f-acc3-
96d1573d149d/R-0478-2019.pdf

Herriaren Defendatzailea

Defensoria del Pueblo

industria-jabetzari buruzko informazioa zabaltzeak enpresa baten interes ekonomiko
eta komertzialei benetan eragin diezaiekeen zehazte aldera.

Aipatutako 1/2019 Legeak enpresa-sekretutzat hartzen du honako baldintza hauek
betetzen dituen edozein informazio edo ezagutza, teknologia-, zientzia-, industria-,
merkataritza-, antolamendu- edo finantza-arlokoa barne:

a) Isilpekoa izatea, hau da, oro har edo bere osagaien konfigurazioan eta bilera
zehatzetan, informazio- edo ezagutza-mota hori erabili ohi den arloetako
pertsonek ez ezagutzea eta haientzat eskuratzen erraza ez izatea;

b) enpresa-balioa izatea, benetakoa edo potentziala, hain zuzen ere isilpekoa
delako, eta

c) titularrak arrazoizko neurriak hartu izana isilpean mantentzeko.

Nolanahi ere, gardentasun-organoen doktrinari eta interpretazio-irizpideei jarraikiz,
jokoan dauden interesak aldez aurretik haztatu behar dira lortu nahi den informazio
publikoa emateko orduan, GGOL Legearen helburua betez. Lege horren helburua da
aztertzea nola hartzen diren erabakiak, nola erabiltzen diren funts publikoak, zer
irizpiderekin jarduten duten erakunde publikoek eta, azken batean, zein den
arduradun publikoen jarduna.

Horregatik guztiagatik, otsailaren 27ko 3/1985 Legeak —erakunde hau sortu eta
arautzekoak- 11.b) artikuluan ezarritakoaren arabera, honako gomendio hau egin
zaio Eusko Jaurlaritzako Ekonomiaren Garapen, Iraunkortasun eta Ingurumen
Sailari:

Gomendioa

- Informazio publikoa eskuratzeko eskubideari arreta emateko prozedura
hobetzea, herritarrek izapide irisgarri eta sinplifikatuak egiteko aukera izan dezaten.

- Informazio publikoa eskuratzeko eskubidearen eskaeren ebazpen arrazoituak
jakinaraztea, administrazio-izapideen baldintza teknikoak eta juridikoak betez.

- Saileko langileei prestakuntza ematea gardentasunaren arloan, eta
administrazio-unitate espezializatuen esku uztea irispidea izateko eskubidearen
izapidetzea. Horretarako, irizpideak emango zaizkie epe eta modu egokian arreta
emateko, ez onartzeko arrazoiak interpretatzeko, mugak aplikatzeko kasuak
arrazoitzeko (hala badagokio), izaera anonimoko edo sarbide partzialeko teknikak
aplikatzeko, eta kaltearen testa egiteko eta informazioa eta babestutako beste
eskubide batzuk ezagutzeko interes publikoaren artean eskubideak haztatzeko.

